
PROGRESO



Roma.

En Roma fondesis (mayo) Internaciona grupo (idista) ; sekretaryo ; Beno De Vecchis, via della Vite 41. Tale la flago di Ido plentesis en l’ « eterna urbo », en qua ante aparis esperantista jurnalo. Ni esperas ke, malgre la klopodi di la fanatiki, Ido konquestos facile nia italiana samideani, aparte per sa belsoneso e facila pronuncado, tante simila a ta di lia patriala linguo.


Madrid.

Dro 
Bravo del Barrio (ex-propaganto di Esperanto en Hispanio) fondis en sua « Academia Central » : Amikaro del Idioma internacional, aprobita da la guvernantaro. Adreso : Cruz, 30, Madrid.


Saint-Lô.

La 16 mayo eventis festa kunveno di l’ Idista grupo di ca urbo. On rimarkis la partopreno di polona Idisto de Varsovio (N. B. : to ne esis Dro Zamenhof ; sed ni ne devas desperar, se la Esperanta urso duras furtar la mielo di l’ abeluyo Ido !)


Hönng (Suiso).

La 27ma mayo la Ido-Grupo definitive fondesis. So R. 
Hiestand elektesis prezidanto e So E. 
Huber sekretaryo. La grupo konsistas nun ek ok membri, preske omna instruktisti. On decidis igar cirkular kayeruyi kun bona lektajo en Ido. La max multa grupani partoprenas a la cirkulado di la korespondo-klubo di la Suisana Uniono.


Bromsten (Suedo).

Nia samideani formacis klubo, qua nomizesis Bromstens Världsspräksklubb (Mondlinguala klubo di Bromsten). Direktantaro esas : Prez. Erik 
Johansson. Sekr. Karl 
Elund. Kasisto :  Helmer 
Mellin. La grupo kunvenas omna jovdio.


Chocen (Bohemio).

En ica urbeto fondesis Klubo di l’amiki di la linguo internaciona, sekr. V. 
Uarel ; la membri esas generale laboristi e fervoyisti. (Ek Int. Socialisto.)


Cheltenham.

Unu de nia amiki asistis la Britana Esperantista Kongreso en Cheltenham. Il konversis kun multa samideani. L’uni, qui ne konocas Ido, deklaras ke Esperanto ne bezonas simpligo e korektigo, ke omna diskuto e plubonigo povas nur nocar l’afero

